
 

 

សត្វពស់ ស៊ើភី

ស៊ើភី ចង់លូនឱ្យត្រង់។ ប៉ុន្តែតើអ្នកដែលឃើញពស់លូនត្រង់ទេ? ស៊ើភី
មើលពិភពលោកជុំវិញខ្លួន ហើយក៏គិតឃើញចម្លើយមួយយ៉ាងខ្លី។

សត្វពស់មួយឈ្មោះថា ស៊ើភី រស់នៅក្នុងព្រៃក្រាស់ដ៏ងងឹតមួយ។
សត្វពស់គ្មានជើងទេ។ សត្វពស់មិនអាចដើរបាន។ សត្វពស់មិនអាចរត់បាន។
សត្វពស់ក៏គ្មានស្លាបដែរ។ សត្វពស់មិនចេះហើរទេ។
សត្វពស់ក៏មិនអាចហែលទឹកឱ្យបានត្រង់ដែរ។

ស៊ើភី ពិតជាចង់ចេះដើរ រត់ ហើរ និងហែលទឹកឱ្យបានត្រង់ខ្លាំងណាស់។
ស៊ើភី គិតតែពីរឿងទាំងនេះរហូត។

វាគិតថា " ប្រសិនបើខ្ញុំមានជើង ខ្ញុំនឹងដើរបានត្រង់។
ហើយប្រសិនបើខ្ញុំមានស្លាប ខ្ញុំនឹងហើរបានត្រង់។"

"អូ! ប៉ុន្តែ ខ្ញុំពិតជាចម្លែកណាស់! ខ្ញុំមិនអាចដើរត្រង់ទេ។
ខ្ញុំមិនអាចរត់បានត្រង់ទេ។ ខ្ញុំមិនអាចហើរត្រង់ទេ។
ខ្ញុំមិនអាចហែលទឹកត្រង់បានទេ។ខ្ញុំចេះត្រឹមតែលូន
ដោយពត់ខ្លួនចុះឡើងៗប៉ុណ្ណោះ។"

ថ្ងៃមួយ ស៊ើភី ឃើញសត្វស្លាបមួយហ្វូងកំពុងតែហើរនៅលើមេឃ។
សត្វស្លាបទាំងនោះ ហើរចុះ ហើរឡើង ហើរឆ្វែលជារង្វង់។
គ្មានសត្វស្លាបណាមួយ ហើរត្រង់ទេ។ ឃើញដូចនេះ ស៊ើភី ក៏គិត!

ថ្ងៃមួយទៀត ស៊ើភី ឃើញកូនប្រើសមួយហ្វូងកំពុងរត់លេងចុះឡើងនៅលើវាលស
្មៅ។កូនប្រើសទាំងនោះរត់ក្រវិចក្រវៀនចុះឡើង។
គ្មានកូនប្រើសណាមួយដើរបានត្រង់ដូចបន្ទាត់ទេ។ ឃើញដូចនេះ ស៊ើភី
ក៏គិត!

ស៊ើភី ដើរទៅដល់ទន្លេមួយ។ ស៊ើភី
ឃើញត្រីហែលក្រវិចក្រវៀននៅក្នុងទន្លេនោះ។ ឃើញដូចនេះ ស៊ើភី ក៏គិត!

ស៊ើភី អង្គុយគិតម្នាក់ឯងនៅឯច្រាំងទន្លេ។
វាបានឃើញក្តាមមួយក្បាលវារមកជិត វាក៏ចៀសទៅម្ខាង
ហើយសត្វក្តាមនោះក៏វារផុតទៅ។ សត្វក្តាមនោះមានជើងជាច្រើន
តែវានៅតែមិនអាចដើរបានត្រង់បាន។ ឃើញដូចនេះ ស៊ើភី ក៏គិតទៀត!

                            11 / 16



 

 
ស៊ើភី សួរខ្លួនឯងថា តើវាពិតជាត្រូវការស្លាបមែនឬ?
តើវាពិតជាត្រូវការជើងមែនឬ? ពស់មិនផ្លាស់ទី ដោយរត់បត់ចុះឡើង
ឬក្រវេចក្រវៀនទេ។

"ខ្ញុំពេញចិត្តនឹងដំណើររបស់ខ្ញុំ។
ខ្ញុំលូនដោយពត់ខ្លួនចុះឡើងៗជារៀងរាល់ថ្ងៃ។
ឯសត្វដទៃមានដំណើរប្លែកៗរបស់ពួកគេ។"

សាកល្បងធ្វើវាដោយខ្លួនឯង៖ ១-
ចូរគូសរូបធរណីមាត្រដែលបង្កើតឡើងដោយបន្ទាត់ត្រង់ឱ្យបាន៥។ ២-
ចូររាប់ឈ្មោះសត្វឱ្យបាន ៥ ប្រភេទ ដែលផ្លាស់ទីគួរឱ្យអស់សំណើច។ ៣-
ចូរក្រឡេកមើលជុំវិញខ្លួនប្អូន ហើយរកវត្ថុមានជីវិតឱ្យបាន៥យ៉ាងតិច
ដែលអាចធ្វើជាបន្ទាត់ត្រង់បាន។

